
  యుద్ధకాండము





పడగలొయ్యన వంచె - ఫణిరాజు శిరము 

ముడిచె లోపలికి న - మ్మొదటి కచ్ఛపము 7780

సంభూతభీతి రా - క్షసులెల్ల విఱిగి 

కుంభుని చావు ని - కుంభునితోడఁ


-: హనుమంత నికుంభుల యుద్దము - నికుంభుఁడీల్గుట :-


దెలిపినఁ దమయన్న - తెగియెగా యనుచుఁ 

గలఁగుచు నిప్పులుఁ - గన్నుల రాల 

నింట పూజలుగాంచి - యెపుడు వేలుపుల 

వెంటాడి యరుల క్రొ - వ్వేడి నెత్తురులఁ 

బలుమారు మక్కుడు - నట్టి వజ్రంపు 

పలక చెక్కడముల – పది హరువులను 

గనగన జాాళువా - కట్లు వెలుంగఁ 

దనరి కాలుని గదా - దండంబు మాడ్కి 7790 

కనుపట్టు తనపరి - ఘము కేలఁబూని 

వనచరుల్ గజగజ - వడఁక తానడచి 

కపినాథుఁ జూచి చ - క్రము ద్రిప్పినటుల 

నపుడాత్మ సాధనం - బనుర ద్రిప్పుటయుఁ 

బరిఘంబులో విట - పావతి నామ 

పురమును గంధర్వ - పురములు నింద్రు 

పురము సప్తద్వీప - ములతోడనెల్ల 

ధరణియు నారసా - తలలోకములును 

గ్రహములు సూర్ధ్వలో - కములు దారకలు 

గ్రహ రాజుతోఁ గూడ - కమలజాండంబు 7800

